
COMPARISON OF EDUCATIONAL PROGRAMS OF MASTER'S 

Abstract. If we talk about the fact that the educated generation is the backbone of 
an independent country, then the next issue on the agenda of the new era is education, 
the development of science and production. It is known that the core of civilization is 
education, science and upbringing. The article compares the experience of preparing 
masters of biology in higher educational institutions of Kazakhstan, the possibility 
of effective implementation of the educational process with the widespread use of 
innovative technologies. It includes an analysis of scientific works of Kazakhstani 
and foreign researchers, as well as a generalization of the results, a discussion of 

educational programs in the field of biology and an overview of the technologies of 
the educational process. In addition, in a comparative analysis, the article analyzes 
educational programs published on the website of the university, which train 
specialists in the educational program of the master's program "7M01517-Biology". 
According to the study, if universities develop educational programs in cooperation 
with employers and industry, they will make a significant contribution to the training 
of future specialists in the field of study coordination and cooperation in scientific 
research. Digitalization, entrepreneurship, integration of education and science and 
production, as well as the development of other relations are the priority tasks of 
Kazakhstani universities.

Keywords: educational program, universal educational process, innovative 
technologies, education in the field of biology, state compulsory standard of higher 
education

Аннотация. Тәуелсіз ел тірегі-білімді ұрпақ десек, жаңа дәуірдің күн 
тәртібінде тұрған келелі мәселе-білім беру, ғылымды және өндірісті дамыту. 

Өркениеттің өзегі-білім, ғылым, тәрбие екендігі белгілі. Мақалада Қазақстандық 
жоғары оқу орындарындағы биология магистрлерін даярлау тәжірибелерін 
салыстыру, инновациялық технологияларды кеңінен қолдана отырып оқу 
процесін тиімді жүзеге асыру мүмкіндіктері қарастырылады. Қазақстанның 
және шетел ел зерттеушілерінің ғылыми жұмыстарына талдау жасау, 
сондай-ақ нәтижелерді жинақтау, биология мамандығы бойынша білім беру 
бағдарламаларын талқылау мен оқу үдерісінің технологияларын қарау жатады. 
Сонымен қатар, мақалада салыстырмалы талдау жұмыстарындамагистратура 
«7М01517-Биология» білім беру бағдарламасы бойынша мамандар 
дайындайтын ЖОО-ның білім беру бағдарламаларына университет сайтына 
жарияланған нұсқалары талданған. Зерттеуге сәйкес университеттер білім 
беру бағдарламаларын жұмыс берушілер мен және өнеркәсіппен бірлесе 
отырып дайындаса, оқуды үйлестіру мен ғылыми-зерттеу жұмыстарындағы 
ынтымақтастық барысында болашақ мамандарды дайындауда елеулі үлес қосар 
еді. Қазақстанның жоғары оқу орындарында бірінші кезектегі басымдылық 
беретін мәселелер цифрландыру, кәсіпкерлік, білім мен ғылымды және 
өндірісті интеграциялау мен басқа да қатынастарды дамыту болып табылады.

Түйін сөздер: Білім беру бағдарламасы, әмбебап оқу процесі, иновациялық 
технологиялар, биология саласында білім беру,жоғары білім берудің 
мемлекеттік жалпыға міндетті стандарты

Аннотация. Если мы говорим, что опорой независимой страны является 
образованное поколение, то следующим вопросом повестки новой эпохи 
является образование, развитие науки и производства. Известно, что ядром 
цивилизации является образование, наука и воспитание. В статье сравнивается 
опыт подготовки магистров биологии в высших учебных заведениях 
Казахстана, возможности эффективной реализации учебного процесса с 
широким использованием инновационных технологий. Он включает в себе 
анализ научных работ казахстанских и зарубежных исследователей, а также 
обобщение результатов, обсуждение образовательных программ в области 
биологии и обзор технологий учебного процесса. Кроме того, в сравнительном 
анализе в статье анализируются образовательные программы, опубликованные 
на сайте вуза, которые готовят специалистов по образовательной программе 
магистратура «7М01517-Биология». Согласно исследованию, если вузы 
подготовят образовательные программы в сотрудничестве с работадателями 
и промышленностью, они внесут значительный вклад в подготовку будущих 
специалистов при координации учебы и сотрудничестве в научных иссле
дованиях. Цифровизация, предпринимательство, интергация образования и 
науки и производства, а также развитие других отношений являются перво
очередными задачами в казахстанских вузах.

Ключевые слова: образовательная программа, универсальный учебный 
процесс, инновационные технологии, образования в области биологии, госу
дарственный общеобязательный стандарт высшего образования

Кіріспе
Тәуелсіз ел тірегі - білімді ұрпақ десек, жаңа дәуірдің күн тәртібінде тұрған 

келесі мәселе ― білім беру, ғылымды және өндірісті дамыту. Өркениеттің өзегі 
― білім, ғылым, тәрбие екендігі белгілі.

Жаңа білім беру бағдарламасы әзірленген кезде, бірінші шешім, әдетте, 
сәйкесінше ұлттық заңнама және қолданыстағы біліктілік жүйесі (еуропалық, 
ұлттық, салалық, институционалдық) негізінде тағайындалған біліктілік 
деңгейіне қатысты болады. 

Қазақстан Болон үдерісінің мүшесі болып табылатынын ескере отырып, біз 
бағдарламаның Болон үдерісінің стандарттарымен және Еуропалық біліктілік 
өлшемімен (EQF) келісілген.  

Өзінің мазмұны жағынан биологиялық білім беруді жақсартып, білікті 
мамандарды даярлаудың тиімді жүйесін қамтамасыз ету болып табылады, 
бұл өз кезегінде білім беру бағдарламаларын жетілдіруді және оқу үрдісінде 
инновациялық технологияларды кеңінен қолдануды талап етеді. 

Қазіргі заманғы қатынастардың өзгеруіне сәйкес, оқытудың теориялық 

және практикалық аспектілерін біріктіруге негізделген, дамудың стратегиялық 
компоненттерінің бірі ретінде, жаңа (магистрлерді) биологтарды қалыптастыру 
мақсатын көздейді. Болон үрдісінің негізгі қағидаларын сақтау арқылы 
оқу орындарының белгілі бір еркіндігі, тиісті білім беру бағдарламаларын 
сәйкесінше дамытуы.

Жоғары білім үнемі өзгеріс үстінде болады Жаһандану және қоғамдағы білім 
беру рөлінің артуына байланысты қазіргі заманғы жоғары оқу орындары (ЖОО) 
қоғамдық пікірталас нысанына айналып отыр. Жаһандану мен идеологиялық 
конвергенция қазіргі заманғы университеттердің миссияларында, ұйымдық 
құрылымдарында және білім беру бағдарламаларында институционалдық 
өзгерістердің орын алуына себепші болады (Carnoy, 2016). 

Сонымен қатар білім экономикасы - ұлттық жоғары білім беру жүйелерінің 
бәсекеге түсе алуына жағдай жасайды (Stromquist & Monkman, 2014).

Жоғары білім берудің мемлекеттік жалпыға міндетті стандарты ережелерін 
орындау, кәсіптік білім беру бағдарламаларын іске асыру талаптарын,  
нәтижелерін анықтау қажеттілігін өзектендіреді. 

Стандарт, кәсіптік білім берудің негізгі міндеттері мен артықшылықтарына 
бағытталған, Білім алушылардың, қоғам мен мемлекеттің бүгіні мен ертеңгі 
жарқын болашағы үшін қажеттілігін көрсетеді. Берілген фактор кәсіптік білім 
берудің мазмұнына, оқыту нәтижесін бағалау тетіктеріне әсер етеді және 
болашақ биологтарды даярлауды жетілдіру тәсілдерін анықтау үшін ЖОО 
білім беру бағдарламаларын салыстыру қажеттілігін туғызады. Бұл ретте 
салыстырмалы талдаудың негізгі критерийлері ретінде міндетті білім беру 
бағдарламасы, жоғары оқу орнында міндетті түрде оқытылатын пәндердің 
мазмұны, сонымен қатар білім алушылардың өздері таңдайтын пәндерге 
саралау жүргізіледі.

Зерттеудің мақсаты
Зерттеудің мақсатында ― биология магистрі бойынша білім беру бағдар

ламаларына талдау жасалып, білім алушылардың өздері таңдайтын пәндерге 
саралау жүргізіледі.

Жоғары оқу орындарындағы биология магистрі бойынша биологтарды 
даярлау тәжірибелерін салыстыру, инновациялық технологияларды кеңінен 
қолдана отырып оқу үрдісін тиімді жүзеге асыру мүмкіндіктерін қарастыру, 
жоғары оқу орындарындағы биолог мамандардың оқу тиімділігін жетілдіру. 
Пән биология мамандығы бойынша Қазақстан тәжірибесінде әзірленген білім 
беру бағдарламалары және енгізілген оқыту технологияларын қолдану.

Зерттеудің әдіснамасы
Қазақстан және шетел зерттеушілерінің ғылыми жұмыстарына талдау 

жасау, сондай-ақ нәтижелерді жинақтау биология мамандығы бойынша 
білім беру бағдарламаларын талқылау мен оқу үдерісінің технологияларын 
қарау. Салыстырмалы зерттеуде педагогикалық компаративистика әдістері 
қолданылды: білім беру  бағдарламаларын келесі критерийлер бойынша 
салыстырмалы талдау жасалады; мемлекеттік стандарт бойынша, міндетті 

пәндер саны; оқу орны мен білім алушылардың өздері айқындайтын пәндер; 
білім беру бағдарламаларын жобалау кезінде басым аспектілерді айқындау; 
оқу үдерісіне инновациялық технологиялар мен әдістерді енгізу. Гипотеза 
ретінде оқу үрдісінің тиімділігін жетілдіру және жоғарлату арқылы білім беру 
бағдарламаларын жобалау және оқытудың дәстүрлі форматын инновациялық 
мүмкіндіктермен біріктіре отырып, практикалық оқу сабақтарының құрамдас 
бөлігін арттыру болып табылады.

Зерттеу жұмысын жүзеге асыру кезеңдері бұл, біріншіден, дайындық, 
зерттелетін тақырып бойынша зерттеушілердің жұмыстарымен таныстыру; 
екіншіден, деректермен жұмыс істеу тәртібінің кезектілігін орнату; үшіншіден, 
зерттеудің өзі, қазіргі уақытта зерттеліп жатқан сұрақтың іске асырылып жатқан 
ережелерін талдау; төртіншіден, қорытындылар мен нәтижелерді анықтау.

Қазақстанның ЖОО биология бойынша білім беру бағдарламаларын 
зерттеудің салыстырмалы талдау әдісі қолданылады, бұл оның жалпы 
негіздерін айқындауға және білуге мүмкіндік береді, зерттеудің айрықша 
ерекшеліктерін анықтауға, жұмыс бойынша логикалық әдіс қорытынды мен 
ережелерді шығаруға көмектеседі.

ЖОО ― білім беруші ретінде адам капиталын қалыптастырудың негізгі 
көзі болып табылады. Зерттеушілердің көпшілігінің пікірінше ақпараттық 
қоғамды қалыптастыру кезіндегі университет қызметінде туындайтын басты 
қиындықтардың бірі ― университеттің де, жалпы алғанда сол саланың өзінің 
де ақпараттық-коммуникациялық инфрақұрылымының нашар дамуы болып 
есептеледі, бұл білім берудегі басқарудың тиімділігін айтарлықтай төмендетеді.

Білім беру бағдарламалары міндетті, элективті немесе қосымша жүргізілетін 
оқыту және білім беру курстарынан немесе модульдерден тұрады. 

Бағдарламаны әзірлеу оқыту бағдарламасының жалпы құрылымын 
жасауды көздейді. Оқыту курстарындағы білім беру жұмыстары мен бағалау 
түрлері бір-бірін толықтырып тұратынын білдіретін тұтастай көзқарас қажет. 
Бағдарламалар нөлден басталып жасалуы тиіс немесе көбнесе қолданыстағы 
бағдарламалар негізінде өзгертілуі керек. Бағдарламаны әзірлеуде төмендегідей 
аспектілерді ұсынуды талап етеді:

•	бағдарламаны негіздеу - оқу барысындағы қажеттіліктерді, нарықтағы 
сұраныстарды және мүдделі тараптардың қажеттіліктерін қанағаттандыру;

•	бағдарламаның университеттің міндетімен байланысуы;
•	оқыту, білім беру және бағалау әдістерінің үйлесуі;
•	болашақ жұмыспен қамтылу дағдыларын дамыту және бағдарлама 

мазмұнының осы мамандық пен кәсіптің нақты әлемімен сәйкестілігі.
Топпен жұмыс жасайтын оқытушылар өздерінің тәжірйбелерін біріктіріп, 

кәсіби көзқарастарын үйлестіре отырып, білім беру бағдарламасының сапа
сына үнемі нақты ықпалдарын тигізеді. Жоғары оқу орнынан кейінгі білім 
беру бағдарламалары құрылымындағы бірізділікті айқындайтын ережелер 
магистрлік және докторлық бағдарламалардың сипаттамалары мен құрылымын 
анықтай алады. Мысалы, қажетті курстар (арнайы пәндер немесе кең ауқымды 

дағдылар) мен студенттердің ғылыми-зерттеу жұмыстары арасындағы тепе-
теңдік тұрғысында болады.

Білім алушылардың барлығын өзіне қызықтыратын білім беру  бағ
дарламаларын басқарудың стратегиялары мен рәсімдерін әзірлеуге оқу орны 
мен мақсатты топтарында білім алушылардың қорғалған сипаттамалары және 
әртүрлі әлеуметтік шығу тегі бар өкілдігі қарастыратын рәсімдерге ерекше 
назар аудару керек (May and Felsinger, 2010).

Зерттеудің нәтижелері
Магистрлік білім - бұл маманның, яғни магистратураның білім беру 

бағдарламасын игеру үрдісінің нәтижесі, кәсіби және тұлғалық қасиеттерді, 
сонымен бірге кәсіби саладағы зерттеу құзіреттілігін дамытуға бағытталған іс-
шаралар, білім беру барысында туындайтын инновациялық мәселелерді шешуге 
мүмкіндік береді. Ол қоғамның озық сұраныстарына жедел, тындырымды жауап 
беруімен көріне отырып, кәсіби дайындықтың икемділігімен сипатталады 
(Пиралова, 2010: 78 ).

Мемлекеттік жалпы білім беру стандартының ережелеріне сәйкес жоғарғы 
оқу орны білім беру бағдарламаларын өздігінен әзірлеп, оны іске асырады. 
Бағдарламаны жобалау кезінде келесі қағидалар сақталуы керек: 

- күтілетін оқу нәтижелеріне негізделген құзіреттілік тәсілі, бұл жерде негізгі 
болып енгізілген білім ресурстары емес, уақыт барысында қол жеткізілетін 
нәтижелер;

- білім алушылардың жеке оқу жоспарын құрастыруға қатысуы. Білім 
алушының нені оқитынына назар аударылады, яғни оқу әдістерін пайдаланып 
және оның алған тәжірибесін ескере отырып, оған жеке тәсіл қолданылады, 
сонымен қатар білім алушының қажеттілігі мен қабілеттілігі ескеріледі;

- негізі немесе іргетасы ретінде, білім беру бағдарламасының мазмұны 
ғылымның, экономиканың дамуына және технологиялар мен қоғамдық өмірдің 
басқа да салаларының үздіксіз жетілуімен, соңғы жетістіктерінің деңгейіне 
сәйкес келуі керек. Бұл қағида  авторлық немесе арнайы курстарды енгізу 
арқылы жүзеге асырылады;

- пән аралық тәсіл, жалпы білімді дамытудағы жетістік және оған қол 
жеткізуде көрінетін өнім ретінде жеке пәндерді оқыту дағдылары.

Білім беру бағдарламасының құрылымы міндетті немесе базалық және 
вариативті бөліктерді қамтиды: базалық бөлім білім беру стандартында 
анықталған құзыреттіліктердің қалыптасуын қамтамасыз етеуді белгілейді, 
оған мыналар кіреді: білім беру стандартымен анықталған пәндер; жоғары оқу 
орындарының өздері анықтаған пәндер; сондай-ақ мемлекеттік қорытынды 
аттестаттау; вариативті бөлімде құзыреттерді тереңдету қажеттілігін анықтай 
отырып, білім беру бағдарламасының мазмұны өзінің бағытына байланысты 
оқу орны белгілеген және анықталған білім беру стандартымен, сондай-ақ өзі 
ұсынған пәндерді қамтиды.

Сонымен, білім беру бағдарламасы өзінің негізгі білімнің құрастырушы 
жиынтығы екенін көрсетіп, ол ұйымдық оқыту ережелерін, оқытудың бағалау 

формаларын, қандай да бір енгізілген білім беру бағдарламасының жалпы 
сипаттамасын және оқу жоспарын, пәндердің жұмыс бағдарламалары, 
тәжірибелері, әдістемелік материалдар мен басқа да элементтерін қамтиды 
және бұл жоғары оқу орны мекемесінің шешімімен ескеріледі.

Ғылыми прогресс қазіргі заманғы цифрлық технологиялар саласындағы 
білім алушылардың өзіндік жұмысы мен тәжірибелік дайындығын арттыра 
отырып, теориялық құрастырылған пәндерді азайтуды қажет етеді.

Оқытудың заманауи әдістемелері жоғары оқу орындарында инновациялық 
технолнгияларды енгізу арқылы іске асырылуда. Интернеттің қол жетімділігі, 
порталдар, оқу орнының қосымшалары, цифрлық оқу әдістемелік материалдар 
арқылы ақпарат алу мүмкіндігі білім алушыны тез және мобильді түрде 
қызықтыру мен оқу пәндеріне дайындалуға көмектесуге мүмкіндік береді, 
тиісті пәндерді оқу кезінде оқытушы негізгі бағыттаушы болып табылады.

Жұмыс берушілердің ЖОО-на ұсынатын негізгі жағымсыз тұсы теорияның 
тәжірибемен үйлеспеуі, яғни бітіруші түлектің құжаттарды әзірлеуде педа
гогика саласында қажетті ресурстармен жұмыс істеу дағдыларының бол
мауы және іс-әрекет пен оның әртүрлі ерекшеліктеріне психологиялық 
тұрғыдан дайын еместігі. Сондықтан білім беру бағдарламасын құрастыру 
кезінде жұмыс берушілердің қатысуы ерекше маңызға ие болады, себебі 
бұл құзыреттілікті әзірлеумен қатар өндірістік тәжірибелерді ұйымдастыру 
және жүргізу барысында маңызды. Білім алушыларды дайындау мен оқыту 
формальды сипатта жүрмеуі керек, егер білім алушыны оқу барысында кәсіби 
дағдылар алмаса, теориялық білімді бекітпесе; онда олардың қазіргі уақыттағы 
дайындық дәрежесін анықтау мүмкін емес (ҚР Ғылым және жоғары білім 
министрінің 18.11.2022 № 145).

Магистратура деңгейіндегі «биология» немесе «жаратылыстану» бағыты 
бойынша Қазақстандық жоғары оқу орындары Қорқыт Ата атындағы 
Қызылорда университетінің, Л.Н. Гумилев атындағы Еуразия ұлттық уни
верситетінің, Әл-Фараби атындағы Қазақ ұлттық университетінің, Оңтүстік 
Қазақстан мемлекеттік педагогикалық университетінің, Қ. Жұбанов атындағы 
Ақтөбе өңірлік мемлекеттік университетінің, Қ.А. Ясауи атындағы қазақ-
түрік университетінің, Е.А. Бөкетов атындағы Қарағанды мемлекеттік уни
верситеттерінің Қазақстан Республикасының мемлекеттік жалпыға мін
детті білім беру стандарты негізінде және білім беру бағдарламаларының 
ерекшеліктерін қарастырамыз.

Магистратураның білім беру бағдарламасының мазмұны мыналардан 
тұрады:

1) базалық және бейіндеуші пәндер циклдерін зерделеуді қамтитын тео
риялық оқу;

2) магистранттарды тәжірибелік даярлау: тәжірибелердің, ғылыми және 
кәсіби тағылымдамалардың түрлері;

3) ғылыми-педагогикалық магистратура үшін ― магистрлік диссертацияны 
орындауды қамтитын ғылыми-зерттеу жұмысы немесе бейінді магистратура 

үшін – магистрлік жобаны орындауды қамтитын эксперименттік ― зерттеу 
жұмысы.

Қазақстан Республикасының заңнамасына сәйкес «Жоғары және жоғары 
оқу орнынан кейінгі білім берудің мемлекеттік жалпыға міндетті стандарты» 
(ЖЖОКБ МЖМС) жоғары білім берудің барлық салаларын анықтайды 
(бұйрық, 2023, №23).

Білім беру бағдарламаларының негізінде оқу жоспарлары (жұмыс оқу 
жоспарлары, магистранттардың жеке оқу жоспарлары) қалыптастырылады 
және оқу пәндері бойынша жұмыс оқу бағдарламалары (силлабустар) әзір
ленеді.

Ғылыми-педагогикалық бағыттағы магистратурада бейіндеуші пәндер 
циклінің көлемі магистратураның білім беру бағдарламасының жалпы көлемі 
53 академиялық кредитті құрайды.

«Биология» білім беру бағдарламасы бойынша жалпы білім беретін, базалық 
пәндер (БП) мен міндетті компанент (МК) және кәсіптік пәндер (КП) мен ЖОО 
енгізілген таңдау бойынша компонент (ТК) пәндерін қамтиды. Базалық және 
бейіндік пәндердің соңғы екеуі ғана енгізілген: жоғары оқу орны компоненті 
мен таңдау компоненті. Стандартта міндетті компанент пәндерінің тізімі 
айқындалады, тізімге көлемін өзгертуге болмайтын пәндер енгізіледі. Оларға 
мына пәндер жатады: Ғылым тарихы мен философиясы, шет тілі (кәсіби), 
жоғары мектеп педагогикасы, басқару психологиясы, педагогикалық практика. 
Жоғары оқу орны компоненті (ЖК) мен таңдау компоненті (ТК) пәндерін 
ЖОО-ры өздері анықтайды.

Қазақстанның жоғары оқу орындарында бірінші кезектегі басымдылық 
беретін мәселелер цифрландыру, кәсіпкерлік, білім мен ғылымды және 
өндірісті интеграциялау мен басқа да қатынастарды дамыту.

 Атап айтқанда, Әл-Фараби атындағы Қазақ ұлттық университеті 
«7М01504-Биология» білім беру бағдарламасында «Биологиялық білім беруде 
виртуалдық зертхананы қолдану», «Биологиялық білім беруде сандық контент», 
«Биологиядағы заманауи білім беру технологиялары» және т.б.пәндер (Әл-
Фараби атындағы Қазақ ұлттық университеті|).

Е.А. Бөкетов атындағы Қарағанды мемлекеттік университетінің «7М01505-
Биология» білім беру бағдарламасында «Ғылыми және ғылыми-техникалық 
қызмет нәтижелерін коммерциализациялау», «STEM-заманауи білім беру 
кеңістігіндегі технологиялар», «Білім берудегі ғылыми зерттеулерді тәжірибеге 
енгізу» және т.б. пәндер (Е.А. Бөкетов атындағы Қарағанды мемлекеттік 
университеті).

Л.Н. Гумилев атындағы Еуразия ұлттық университетінің «7М01513-
Биология» білім беру бағдарламасы «Ақпараттық биологияға кіріспе», «Фито
патология» және т.б. пәндер (Л.Н. Гумилев атындағы Еуразия ұлттық универ
ситеті).

Қ. Жұбанов атындағы Ақтөбе өңірлік мемлекеттік университетінің 
«7М01505-Биология» білім беру бағдарламасында «Биологиялық ақпаратты 

іздеу және құрылымдау технологиясы», «Жалпы және кәсіптік білім беру 
жүйесінде жобалық және зерттеу жұмыстарын ұйымдастыру» және т.б.пәндер 
(Қ.Жұбанов атындағы Ақтөбе өңірлік мемлекеттік университеті).

Қ.А. Ясауи атындағы қазақ-түрік университетінің «7М01507-Биология» 
білім беру бағдарламасында «Нейробиология», «Биотехнология» және «Нано
технология», «Кинология негіздері» және т.б.пәндер (Қ.А. Ясауи атындағы 
қазақ-түрік университеті). 

М.Х. Дулати атындағы Тараз өңірлік университетінің «7М01505-Биология» 
білім беру бағдарламасында «Киберпедагогика негіздері», «Биологиядан 
электронды оқыту», «Биофизиканың қазіргі мәселелері» және т.б.пәндер (М.Х. 
Дулати атындағы Тараз өңірлік университеті).

Оңтүстік Қазақстан мемлекеттік педагогикалық университетінің «7М01505-
Биология» білім беру бағдарламасында «Жоғары мектепте биологияны 
оқытудың инновациялық технологияларын қолдану», «Биологияда ғылыми 
жобаларды ұйымдастыру» және т.б.пәндер (Оңтүстік Қазақстан мемлекеттік 
педагогикалық университеті).

Қорқыт Ата атындағы университеттің «7М01517-Биология» білім беру 
бағдарламасы «Ғылыми-әдістемелік зерттеу негіздері», «Биологиядағы 
статистикалық әдістер», «Арал өңірінің өсімдіктер мен жануарлар дүниесінің 
биоалуантүрлігі», «Биологиялық эксперименттерді ұйымдастыру» сияқты 
пәндерден құралады (Қорқыт Ата атындағы Қызылорда университеті).

Қазақстан Республикасының заңнамасына сәйкес «Жоғары және жоғары 
оқу орнынан кейінгі білім берудің мемлекеттік жалпыға міндетті стандарты» 
(ЖЖОКБ МЖМС) бойынша ЖОО-ры өз бетімен міндетті компонент пәндерінің 
санын азайту арқылы, мемлекеттің қажетті мамандарға сұраныс жағдайларын 
талдай отырып мамандарды дайындауға бағытталған. 

Жоғарыда айтылғандардың негізінде Қазақстанның ЖОО-ның басым
дықтарын белгілеуге болады. Қазіргі ЖОО-ның білім беру бағдарламасында 
инновациялық технологияларды, пайдаланып, қажетті пәндерді оқытып 
дамытуға бағытталған. Оқытудың дәстүрлі форматымен оқыту, біздің ойы
мызша, кәсіби магистр мамандарды даярлауда тиімді нәтижеге қол жеткізудің 
ең жақсы түрі болып табылады.

Білім беру бағдарламаларын қалыптастыру, вариатипті пәндерді таң
дау құқығы білім алушыларға және ЖОО-ның мамандар дайындайтын 
кафедраларға беріледі.

Салыстырмалы талдау жұмысын жалғастыру мақсатында магистратура 
«7М01517-Биология» білім беру бағдарламасы бойынша мамандар дайындайтын 
ЖОО-ның білім беру бағдарламаларын университет сайтына жарияланған 
нұсқалары қарастырылды (2019–2023 оқу жылдары қарастырылады). 

Білім беру бағдарламаларын қалыптастыруда, вариатипті пәндерді ұсыну 
білімалушылардың білім мен ғылым, өндіріспен және тәжірибе жинауға 
байланысты жұмыс берушілердің талаптарын қанағаттандырады.

Мысалы атап айтқанда, Әл-Фараби атындағы Қазақ ұлттық университеті 

«7М01504-Биология» білім беру бағдарламасында «Инклюзивті биологиялық 
білім беру», «Теориялық және практикалық биологияның заманауи проб
лемалары»,  «Биологиялық білім беруде сандық контент» және т.б.пәндерді 
жүргізеді.

Е.А. Бөкетов атындағы Қарағанды мемлекеттік университетінің 
«7М01505-Биология» білім беру бағдарламасында «Биологиядағы шет
тілін оқыту», «Ғылыми және ғылыми-техникалық қызмет нәтижелерін 
коммерциализациялау», «Зоологиядан тәжірибелік зерттеулер», «Хроно
биология» секілді пәндерді оқытуы.

Л.Н. Гумилев атындағы Еуразия ұлттық университетінің «7М01513-
Биология» білім беру бағдарламасы «Жануарлар мен өсімдіктердің 
алуантүрлігін сақтау», «Фитопатология» және «Биологияны оқытудағы 
технологиялар» мен «Мінез-құлық генетикасы» және т.б.пәндер.

Қ. Жұбанов атындағы Ақтөбе өңірлік мемлекеттік университетінің 
«7М01505-Биология» білім беру бағдарламасында «Педагогикалық шеберлік 
негіздері», «Флористика негіздері», «Қолданбалы биотехнология» мен 
«Микроорганизмдер биологиясы»  және т.б. пәндер жүргізіледі.

Қ.А. Ясауи атындағы қазақ-түрік университетінің «7М01507-Биология» 
білім беру бағдарламасында «Гельминтология», «Микология», «Кинология 
негіздері» және «Өсімдіктер зианкестері» т.б.пәндер қамтылған.

М.Х. Дулати атындағы Тараз өңірлік университетінің «7М01505-Биология» 
білім беру бағдарламасында «Бионанотехнология», «Киберпедагогика 
негіздері», «Биологиядан электронды оқыту», «Селекцияның заманауи 
әдістері», «Қазақстан ландшафтарын зерттеу» және т.б.пәндер оқытылады.

Оңтүстік Қазақстан мемлекеттік педагогикалық университетінің «7М01505-
Биология» білім беру бағдарламасында «Биологиялық статистика», «Өндірістік 
микробиология», «Альгология» және т.б.пәндер енгізілген.

Қорқыт Ата атындағы университеттің «7М01517-Биология» білім беру 
бағдарламасы «Биологиядағы статистикалық әдістер», «Омыртқалы жануар
лардың анатомиясы», «Биологиялық статистикалық әдістер мен ғылыми 
зерттеулерді ақпараттандыру және компьютеризациялау» сияқты пәндер 
оқытылады.

Білім беруде интерактивті технологияларды қолдану барысында компютерлік 
және АКТ құралдардың көмегімен білім алушыларға оқу үрдісінде жаңаша 
ұйымдастырылған жұмыстарды пайдалануды қажет етеді.

Сондықтан интерактивті технологияларды және әдіс-тәсілдерді оқу 
үдерісіне енгізу, оқытудағы әртүрлі көмекші әдістерді пайдалануды міндеттейді. 
Оқу үдерісінде интерактивті әдістерді оқытушы өзінің сабақ беру барысында 
білімалушылар мен қарым - қатынас кезінде пайдаланып, педагогикалық 
мансабында жақсы жетістіктерге жетеді.

Инновациялық технологияларды қолдану барысында мынадай жетістіктерге 
қол жетуге болады:

•	білімалушылардың мотивациясын арттырып, танымдық әрекеттерін 
дамытады. 



79

ISSN 1991-3494 3. 2023

Биология сабағында түрлі танымдық белсенді әдістерді пайдаланып, 
сабақты бекітуге немесе қорытындылауға болады; 

•	 сабақ барысында топтық жұмыс кезінде оқытушы мен студенттер 
арасында психологиялық қолайлы жағдай қалыптастыру. Биология пәнінде 
тақырып бойынша миға шабул әдісін, кейс-стади әдісін, пікірталастарды 
қолдануға мүмкіндік береді. Оқытушы білімалушыларды тек бақылап қана 
қоймай, дұрыс бағытқа бағыттап отырады; 

•	 білімалушылардың шығармашылық қабілеттерін шыңдау арқылы 
болашақта жақсы  маман болуына бағыт беру, қиыншылықтарды жеңе білуге 
үйрету;

•	 оқытушының еңбек өнімділігін арттыру, оқу үдерісінде АКТ құралдарын 
және түрлі  платформаларды сабақ барысында пайдаланып, кәсіби жетістіктерге 
жету. 

Магистратураның «6N0113-Биология», «6М011300-Биология», «7М01517-Биология» 
мамандығының білім беру бағдарламасының мазмұны. «Жоғары және жоғары оқу орнынан 
кейінгі білім берудің мемлекеттік жалпыға міндетті стандартындағы пәндердің құрылымы»

(ЖЖОКБ МЖМС)

Пәндер циклы ҚР 
МЖМБС
3.09.265-
2006

ҚР 
МЖМБС
5.04.033-
2008

ҚР 
МЖМБС
7.09.106-
2009

ҚР 
МЖМБС
5.04.033-
2011

ЖЖОКБ 
МЖМС 
13.05. 
2016ж. 
№292 
қау-
лысы

ЖЖОКБ 
МЖМС 
31.10. 
2018ж. 
№604 
бұй-
рығы

ЖЖОКБ 
МЖМС 
19.01. 
2023ж.
№21 бұй
рығы

Кредит 
саны

Кредит 
саны

Кредит 
саны

Кредит 
саны

Кредит 
саны

Кредит 
саны

Кредит 
саны

1 Базалық пәндер 
(БП)

24 16 16 16 20 84 88

1 Міндетті 
компанент (МК)

12 9 9 8 8 20 20

2 Таңдауы 
бойынша 
компонент (ТК)

12 7 7 8 12 15 15

2 Кәсіптік (КП) 
немесе Бейіндік 
пәндер (БеП)

24 18 18 18 22 49 53

1 Міндетті 
компанент (МК)

12 6 6 2 2

2 Таңдауы 
бойынша 
компонент (ТК)

12 12 12 16 20

3 Практика* 
(педаго-
гикалық, 
ғылыми-
зерттеу)

3 6 6 6 6 24 24

4 Магистрлік 
диссер-
тацияның 
орындалуын 
қамтитын 
магистранттың 
ғылыми-зерттеу 
жұмысы 
(МҒЗЖ)

11 11 11 7 7

5 Қорытынды 
аттестация (ҚА)

2 2 4 4 12 8

1 Кешенді 
емтихан (КЕ)

1 1 1 1

2 Магистрлік 
диссертацияны 
рәсімдеу қорғау 
(МДРҚ)

1 1 3 3

Барлығы 63 46 47 51 59 120 120

Магистратура деңгейіндегі «биология» немесе «жаратылыстану» бағыты бойынша 
Қазақстандық жоғары оқу орындары

Қазақстан Республикасының мемлекеттік жалпыға міндетті білім беру стандарты негізінде 
және білім беру бағдарламаларындағы биологиялық пәндерінің ерекшеліктері 

№ Жоғары оқу орындары
Пән 
саны

Пәндер циклы
Базалықпәндер(БП) Бейіндеуші  

пәндер (БеП)
БП 
ЖК

БП 
ТК

Кредит 
саны

БеП 
ЖК

БеП 
ТК

Кредит 
саны

1 Әл-Фараби атындағы Қазақ ұлттық 
университеті

16 4 4 45 4 4 63

2 Л.Н. Гумилев атындағы Еуразия ұлттық 
университеті

22 4 6 46 2 10 64

3 Е.А. Бөкетов атындағы Қарағанды 
мемлекеттік университеті

23 4 6 45 3 13 65

4 Қ. Жұбанов атындағы Ақтөбе өңірлік 
мемлекеттік университеті

23 5 7 49 2 9 54

5 Қ.А. Ясауи атындағы қазақ-түрік 
университеті

21 4 6 46 5 6 55

6 Оңтүстік Қазақстан мемлекеттік 
педагогикалық университеті

22 4 6 45 1 11 67

7 Қорқыт Ата атындағы Қызылорда 
университеті

22 4 6 47 2 10 63

8 М.Х. Дулати атындағы Тараз өңірлік 
университеті

25 4 6 39 3 12 75

Ескерту*
Мәліметтер университеттердің ресми сайттарынан алынды. 
http://esuvo.platonus.kz

1. Әл-Фараби атындағы Қазақ ұлттық университеті
2. Л.Н. Гумилев атындағы Еуразия ұлттық университеті

3. Е.А. Бөкетов атындағы Қарағанды мемлекеттік университеті
4. Қ. Жұбанов атындағы Ақтөбе өңірлік мемлекеттік университеті
5. Қ.А. Ясауи атындағы қазақ-түрік университеті
6. Оңтүстік Қазақстан мемлекеттік педагогикалық университеті
7. Қорқыт Ата атындағы Қызылорда университеті
8. М.Х. Дулати атындағы Тараз өңірлік университеті

Қорытынды
Отандық жоғарғы оқу орындарының алдында жергілікті нарықта да, 

әлемдік қоғамдастық деңгейінде де сұранысқа ие бола алатындай білім беру 
қызметтері мен ғылыми өнімдерді ұсыну міндеті тұр.

Білім беру бағдарламасының құндылығы мен мазмұны бағдарламада 
берілген пәндердің анықтамасымен ғана сипатталмайды, ол білімалушыға 
оқу үдерісінде бағдарламаны жүзеге асырауда жоспарланған нысандарды 
жүзеге асыру ұсынылады. Білім беру бағдарламасының негізгі мақсаты 
білімалушының дамуы мен маман болып қалыптасуына ықпал жасау.

Қазіргі қоғамның сұранысына білімалушының қандай пәнді оқығаны емес, 
оның қандай дағды мен білімді меңгергені және алған тәжірибесі маңызды. 
Білім беру бағдарлрмасының мәні мынада оқу үдерісі кезінде барлық 
білімалушылардың сапалы және тиімді білім беру қызметін жүзеге асыру 
болып табылады.

Сонымен университеттер білім беру бағдарламаларын жұмыс берушімен 
және өнеркәсіппен бірлесе отырып дайындаса, оқуды үйлестіру мен ғылыми-
зерттеу жұмыстарындағы ынтымақтастықты, сондай-ақ жас кәсіпкерлер мен 
қолдаушылар және демеушілер арасындағы қарым-қатынастың делдалы 
ретінде табиғи (нақты) алаңына айналады.

Білімалушыларды оқытуда инновациялық әдістерді және технологияларды 
пайдалану- педагогикалық іс-әрекеттің мазмұны мен формасын толықтыру 
негізінде оқыту үдерісін жетілдірудің маңызды бөлігіне айналды. Компютерлік 
бағдарламалар мен платформаларды, интернет желісін, электрондық 
оқулықтарды, мультимедиялық технологияларды, сонымен қатар қашықтан 
оқыту технологиясын пайдалану жоғары оқу орындарында білімді өздігінен 
және ғылыми-зерттеу жұмыстарына кеңінен пайдаланады. Бұл үшін ЖОО 
орындарында ақпараттық-коммуникациялық технологияларды қолжетімді ету 
және жетілдіру күн талабы.

Магистранттардың өз бетінше шешім қабылдау дағдыларын қалыптастыру 
мүмкіндігін беру үшін интерактивті технологияларды қолдануға көңіл бөлген 
жөн. Қазіргі цифрлық инновациялар оқу үдерісіндегі оқытудың дәстүрлі 
әдістерін, интерактивті әдістермен үйлестіруге мүмкіндік береді.

Білім беру бағдарламаларын қалыптастыру барысында жұмыс берушілер 
қатарына өңірлік өкілдермен бірге, республикалық, әлемдік, университеттердің 
тәжірибелерін назарда ұстау сапалы кадрлар дайындауға ықпалын тигізеді, 
әріптестік байланыс басты назарда болуы керек деп санаймыз.

